
  
 
 
 

ᐋᓐᓂᐊᖃᖅᑕᐃᓕᒪᓂᖕᒧᑦ ᑭᒃᑯᑐᐃᓐᓇᕐᓄᑦ 

ᐅᖃᐅᔾᔪᐃᔾᔪᑎ 

ᑎᕆᒐᓂᐊᖅ ᐱᖦᖤᖏᓴᖅᑐᖅ ᑮᓯᔪᕕᓂᖅ ᕿᒻᒥᕐᒥᒃ ᑎᑭᕋᖅᔪᐊᓂ 

ᒪᐃ 26, 2022 

ᑎᑭᕋᕐᔪᐊᖅ, ᓄᓇᕗᑦ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᓴᐅᒪᖁᔨᕗᑦ ᑎᑭᕋᖅᔪᐊᕐᒥᐅᓂᒃ ᑮᔭᐅᔪᖃᓚᐅᕐᓂᖓᓂᒃ ᕿᒻᒥᒥᒃ 

ᑎᕆᒐᓂᐊᕐᒧᑦ ᑕᐃᒪᓗᒎᖅ ᖃᐅᔨᓴᖅᑕᐅᒐᒥ ᑎᕆᒐᓂᐊᖅ ᐱᖦᖤᙱᓴᖅᓯᒪᔪᕕᓂᐅᔪᖅ, 

ᕿᒻᒥᕐᒥᒃᑕᐅᖅ ᑐᖁᔪᖃᓚᐅᕐᒥᔪᖅ ᑮᔭᐅᓚᐅᖅᖢᓂᑦᑕᐅᖅ ᑎᕆᒐᓂᐊᕐᒧᑦ. ᑕᐃᓐᓇᓕ ᑎᕆᒐᓂᐊᖅ 

ᐱᔭᐅᙱᑦᑐᕕᓂᖅ ᖃᐅᔨᓴᒐᒃᓴᐅᙱᖦᓗᓂ ᒫᓐᓇ. ᖃᐅᔨᓴᕈᑎᖏᑦ ᕿᒻᒥᐅᑉ 

ᐊᐅᓪᓚᖅᑎᑕᐅᓚᐅᕐᒪᑕ ᐅᑕᖅᑭᔭᐅᔪᑦ ᓱᓕ ᑐᓴᕐᓇᙱᑦᑑᓪᓗᓂ ᒫᓐᓇ. 

ᐅᓗᕆᐊᓇᖕᓂᖏᓐᓄᑦ ᐱᖦᖤᙱᓴᖅᑐᑦ,ᑎᑭᕋᖅᔪᐊᕐᒥᐅᑦ ᐅᖃᐅᑎᔪᒪᕙᕗᑦ ᐅᔾᔨᖅᓱᖁᓪᓗᒋᑦ 

ᑎᕆᒐᓂᐊᓂᒃ ᑕᑯᓐᓂᖅᐸᑕ ᖃᓂᑦᑐᒥᑦ.  

ᑮᔭᐅᓐᓂᕈᕕᑦ ᑕᓪᓕᒃᑕᐅᓐᓂᕈᕕᓪᓘᓐᓃᑦ ᑎᕆᒐᓂᐊᒧᑦ ᕿᒻᒥᕐᒧᓪᓘᓐᓃᑦ, ᐋᓐᓂᐊᕕᓕᐊᕐᓗᑎᑦ 

ᖃᓄᐃᓕᐅᖅᑕᐅᓂᕆᔭᐃᓪᓗ ᐅᖃᐅᓯᕆᑲᐅᑎᒋᓗᒍ. ᐃᓅᓕᓴᖅᑕᐅᓯᑲᐅᑎᒋᔭᕆᐊᖃᖅᐳᖅ 

ᑮᔭᐅᓐᓂᕈᓂ, ᐱᖦᖤᙱᓴᖅᑐᒧᑦ ᐊᐃᑦᑐᕐᓗᒃᑕᐅᔪᑦ  ᐊᑦᑕᕐᓇᖅᑐᒦᕐᔪᐊᓕᕋᔪᖕᒪᑕ.  

ᑎᒍᐊᕆᔭᐅᔪᑦ ᐃᐱᖅᓯᒪᐃᓐᓇᐅᔭᖅᑐᑦ ᓯᓚᒥ ᖃᐅᔨᓴᖅᑕᐅᖃᑦᑕᕆᐊᖃᖅᐳᑦ ᐃᓕᖅᑯᓯᖓ 

ᐊᓯᔾᔨᖅᓯᒪᖕᒪᖔᑦ ᐊᒻᒪ ᐱᖦᖤᙱᓴᖅᑰᔨᖕᒪᖔᑦ. 

ᐱᖦᖤᙱᓴᖅᑐᑦ ᐃᒪᐃᑦᑐᓐᓇᖅᐳᑦ ᐃᓕᖅᑯᓯᖅᓱᕈᓐᓃᕐᓗᑎᒃ, ᐱᓱᒡᒐᕐᓗᑎᒃ, ᖃᓂᒃᑯᑦ ᖃᐳᐊᒡᓗᑎᒃ, 

ᐊᓂᖅᓵᖅᑐᒡᒐᕐᓗᑎᒃ ᐅᕝᕙᓘᓐᓃᑦ ᓂᐱᒋᙱᑕᒥᓂᒃ ᓂᓪᓕᐊᓗᑎᒃ.  ᐆᒪᔪᒥᒃ ᑕᐃᒪᐃᓕᖓᔪᒥᒃ 

ᑕᑯᒍᕕᑦ ᓱᖁᑎᒋᔭᕆᐊᖃᙱᑕᑦ ᐅᖃᐅᓯᕆᓗᒍᓗ ᐊᕙᑎᓕᕆᔨᒃᑯᑦ ᑎᑎᕋᕐᕕᖓᓄᑦ ᐅᕝᕙᓘᓐᓃᑦ 

ᐆᒪᔪᕐᓂᐊᖅᑎᒧᑦ.   

ᑎᕆᒐᓂᐊᕐᒥᒃ ᐊᒪᖅᑯᒥᒡᓘᓐᓃᑦ ᓄᓇᓕᖕᒦᑦᑐᒥᒃ ᑕᑯᓐᓂᕈᕕᑦ, ᑐᓴᖅᑎᑦᑕᕆᐊᖃᖅᑐᑦ 

ᐆᒪᔪᕐᓂᐊᖅᑎ ᐅᕗᖓ ᐅᖄᓚᕝᕕᒋᓗᒍ 867-896-9189. ᕿᒻᒦᑦ ᖃᓂᕝᕕᓯᐅᕐᓂᕈᓂ 

ᑎᕆᒐᓂᐊᕐᒧᑦ ᐊᒪᖅᑯᒧᓪᓘᓐᓃᑦ, ᐅᖄᓚᓗᑎᑦ ᐊᕕᒃᑐᖅᓯᒪᔪᓂ ᐊᕙᑎᓕᕆᔨᒧᑦ ᐅᕗᖓ 867-645-

8071. 

ᑐᓴᐅᒪᑎᑦᓯᔨᒃᑯᑦ 

ᑐᓴᒐᒃᓴᓂᑦ ᖃᐅᔨᒋᐊᕐᕕᒃᓴᖅ:  

ᑯᕆᔅ ᐴᒡᓕᐊ 

ᑐᓴᒐᒃᓴᓕᕆᔨᓄᑦ ᐊᐅᓚᑦᑎᔨ 

ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ 

867-975-5949 

cpuglia@gov.nu.ca  

